
INUKTITUT 

ᑐᓴᕋᔅᓴᑦ ᑕᑯᔅᓴᐅᓪᓗᑎᑦ 

ᖃᓂᒪᓐᓈᓘᑉ ᒥᔅᓵᓄᑦ (CORONAVIRUS (COVID-19)) 

 

ᑭᓲᒻᒪᑦ 

ᖃᓂᒪᓐᓈᓗᒃ (COVID-19) ᖃᓂᒪᓂᐅᔪᖅ ᑖᔅᓱᒪᓐᖓᑦ ᖃᓂᒪᓐᓈᓘᓂᕋᖅᑕᒥᑦ.  

ᐃᓄᓐᓃᒐᔪᑦᑐᑦ ᑕᒪᓐᓇ ᐊᒻᒪᓗ ᖃᓂᒪᕈᔪᑐᐃᓐᓇᖅᑐᑎᑦ, ᐊᔾᔨᐸᓗᖓᓐᓂ ᓄᕙᑦᑐᑎᑐᑦ. 
 

ᖃᓄᑦᑑᓲᖑᓂᖏᑦ ᑎᒥᖏᑦ 

ᖃᓄᐃᑦᑑᓂᖏᑦ ᐃᓄᒻᒥᑦ ᐊᔅᓲᓗᐊᓐᖏᑐᐃᓐᓇᕆᐊᓕᒃ ᐊᔅᓱᐊᓘᕐᓗᓂᓪᓘᓐᓃᑦ. 

ᑕᒪᒃᑯᐊ ᓴᖅᑭᕈᓐᓇᕋᔭᖅᑐᑦ ᐃᓚᓐᓂᒃᑯᑦ ᐅᓪᓗᐃᑦ 14 ᐊᓂᖅᓯᒪᑎᓪᓗᒋᑦ ᐱᑕᓕᒻᒦᓚᐅᖅᑎᓪᓗᒍ. 

[ICON] ᐆᓇᕐᓗᓂ 

[ICON] ᖁᐃᖅᓯᖃᑦᑕᕐᓗᓂ 

[ICON] ᐊᓂᖅᓵᖅᑐᒡᒐᖃᑦᑕᕐᓗᓂ   

 

ᓯᐊᕐᒪᒍᓐᓇᕐᓂᖓ 

ᖃᓂᒪᓐᓈᓗᒃ ᓯᐊᕐᒪᒍᓐᓇᖅᑐᖅ ᖃᓕᒪᓐᓇᖃᖅᑐᒦᓐᖔᕐᓗᓂ ᐃᒫᒃ: 

• ᖁᐃᖅᓱᖅᑐᒥᑦ ᑕᒋᐅᑦᑐᒥᓪᓘᓐᓃᑦ ᖃᐅᓯᒐᓛᓐᓃᖔᖅᑐᓂᑦ 

• ᖃᓂᒋᓗᒍ ᖃᓂᒪᓐᓇᓕᒃ, ᓲᕐᓗ ᐊᑦᑐᕐᓗᒍᓘᓐᓃᑦ ᑎᒎᑎᑐᐃᓐᓇᕐᓗᒍᓘᓐᓃᑦ 

• ᐊᑦᑐᕐᓗᒍ ᑭᓱᑐᐃᓐᓇᖅ ᖃᓂᒪᓐᓇᓕᒃ, ᐃᔩᒃᑭᒃ ᐊᑦᑐᕈᕕᒋᒃ, ᕿᖓᐃᑦ ᖃᓂᓪᓘᓐᓃᑦ ᐅᐊᓴᓚᐅᖅᑎᓐᓇᑎᑦ 

ᑕᒪᒃᑯᐊ ᖃᓂᒪᓐᓇᐅᔪᑦ ᐊᐃᑦᑐᕐᓗᐃᒍᑕᐅᔪᓇᖏᑦᑐᖅ ᐊᓄᕌᕈᑎᒃᑯᑦ ᐃᒪᒃᑯᓪᓘᓐᓃᑦ. 

 

ᐱᑦᑕᐃᒪᓂᖅ 

ᐱᐅᓂᖅᐹᖅ ᐊᐃᑦᑐᕐᓗᐃᔪᖃᕐᓂᐊᖏᒻᒪᑦ ᐃᒫᒃ ᐱᖃᖅᑕᕐᓗᑎᑦ: 

• ᐊᒡᒐᓯ ᐅᐊᓴᖃᑦᑕᕋᔪᓪᓗᒋᑦ ᐅᐊᓴᐅᑎᓕᒻᒧᑦ 20−ᓴᑲᓐᔅᓂᑦ; 

• ᐃᔩᒃᑭᒃ, ᕿᖓᐃᓪᓗ ᖃᓃᓪᓘᓐᓃᑦ ᐊᑦᑐᖅᑕᐅᓕᒪᖃᑦᑕᕐᓗᒍ, ᐱᓗᐊᖅᑐᒥ ᐊᒡᒐᑎᑦ ᐅᐊᓴᓚᐅᖅᑎᓐᓇᒋᑦ; 

• ᖃᓂᒪᔪᑦ ᖃᓂᒋᓗᐊᓐᖏᓪᓗᒋᑦ; 

• ᖁᐃᖅᓱᕋᐃᒍᕕᑦ ᑕᒋᐅᓐᓂᕈᕕᓪᓘᓐᓃᑦ:  
o ᑕᓕᕐᓗᑦ ᑕᕐᕆᖃᑦᑕᕐᓗᒍ ᖃᓃᑦ ᕿᖓᐃᓪᓘᓐᓂᑦ ᑲᒃᑭᐅᑎᔅᓴᒧᓪᓘᓐᓃᑦ ᐊᐃᑦᑐᐃᔪᖃᕐᓂᐊᖏᒻᒪᑦ 
o ᑕᕝᕙᑦᑕᐅᑎᒋᓪᓚᕆᒃ ᑲᒃᑭᐅᑎᒥᓂᖅᑎᑦ ᐃᒋᑦᑕᐅᑎᒋᖃᑦᑕᕐᓗᒋᑦ ᐊᒻᒪᓗ ᐊᒡᒐᑎᑦ ᐅᐊᓴᑦᑕᐅᑎᒋᑦᑕᓕᖅᑯᑦ 

• ᓴᓗᒻᒪᓴᕐᓗᒍ ᖁᐱᕐᕈᐃᔭᐃᑎᓕᓐᓄᑦ ᐊᑦᑐᖅᑕᐅᒐᔪᑦᑐᑦ ᐊᓪᓚᖃᑦᑕᕐᓗᓂ ᓵᕈᔪᐃᑦ, ᓲᕐᓗ ᐱᓐᖑᐊᓪᓗ, ᐅᐊᔭᒨᖅᑐᑦ 
ᑎᒍᓖᓪᓘᓐᓃᑦ ᒪᑐᒧᑦ 

• ᖃᓂᒪᓐᓂᕈᕕᑦ ᐊᖏᕐᕋᖅᓯᒪᑐᐃᓐᓇᕐᓗᑎᑦ ᐊᐃᑦᑐᕐᓗᐃᓂᐊᖏᓐᓇᕕᑦ ᐊᓯᓐᓄᑦ. 

 

ᑎᒦᑦ ᖃᓄᐃᑦᑑᔮᓕᖅᑲᑦ 

ᑎᒦᑦ ᖃᓄᐃᑦᑑᔮᓕᖅᑲᑦ ᖃᓂᒪᓐᓈᓗᒻᒧᑦ (COVID-19) – ᐆᓇᕐᓗᑎᑦ, ᖁᐃᖅᓱᕐᓗᑎᑦ, ᐅᕝᕙᓘᓐᓃᑦ ᐊᓂᓵᖅᑐᒡᒐᓐᓂᕈᕕᑦ: 

• ᐊᖏᕐᕋᖅᓯᒪᑐᐃᓐᓇᕐᓗᑎᑦ ᐊᐃᑦᑐᕐᓗᐃᓂᐊᖏᓐᓇᕕᑦ  
o ᐃᓪᓗᖃᑎᖃᕐᓂᕈᕕᑦ, ᐃᓛᒃᑯᑦ ᐃᓪᓗᕈᓯᖃᕐᓗᑎᑦ ᐅᕝᕙᓘᓐᓃᑦ 2−ᒦᑕᒥᑦ ᐅᖓᓯᓐᓂᖃᕐᓗᑎᑦ 

• ᓯᕗᓂᖓᓐᓂ ᐅᖄᓚᓯᒪᔮᕐᓗᑎᑦ ᐋᓐᓂᐊᕕᓕᐊᕐᓂᐊᕈᕕᑦ ᐅᕝᕙᓘᓐᓃᑦ ᐅᖁᒪᐃᓐᓂᓂᐊᕐᕕᒻᒧᑦ 
o ᐅᖃᐅᑎᓗᒋᑦ ᑎᒦᑦ ᑕᐃᒪᐃᑦᑐᖃᖅᑑᔮᓕᕐᓂᖓᓂ ᐅᖃᐅᔾᔭᐅᓯᓕᕐᓗᑎᓪᓗ ᖃᓄᐃᓕᖓᒋᐊᖃᕐᒪᖔᖅᐱᑦ 

• ᑕᕝᕙᑦᑕᐅᑎᒋᓪᓚᕆᒃ ᐃᑲᔪᖅᑕᐅᒋᐊᖃᕐᓂᕈᕕᑦ, ᐅᖄᓚᓗᑎᑦ 911−ᒧᑦ ᖃᓄᐃᒻᒪᖔᖅᐱᓪᓗ ᐅᖃᐅᑎᓗᒋᑦ 

 

 


